
220 Hafnarfjörður

Hafnarfirði 1. nóvember 2000

Efni:
Fyrirspurn um úthlutun á svæði undir golfvöll og fjarðstýrða bíla í Kapelluhrauni

Flugmódelfélagið endurnýjaði á síðasta ári samning um leigu á sínu starfssvæði í Kapelluhrauni sem hafði verið í gildi í tíu ár og samkvæmt samkomulagi við bæjarstjóra var samningurinn framlengdur um önnur tíu ár.

Stjórn flugmódelfélagsins Þyts hefur borist upplýsingar um að nokkur félagasamtök hafi fengið góðar undirtektir varðandi fyrirspurn um svæði fyrir starfsemi í Kapelluhrauni. Í þessum tilfellum á að vera um að ræða svæði sem er nálægt athafnasvæði flugmódelfélagsins Þyts á Hamranesi í Kapelluhrauni. Stjórn félagsins óskar því eftir upplýsingum um hvort til standi að úthluta svæði fyrir einhverja aðila í nágrenni flugvallar félagsins á Hamranesi.

Ástæða þess að rætt var á sínum tíma við Hafnarfjarðarbæ um aðstöðu á Hamranesi var fyrst og fremst vegna fjarlægðar frá annarri starfsemi og íbúabyggð. Þörfin fyrir ákveðna fjarlægð kemur til vegna eðlis þeirrar starfsemi sem fjarstýrð flugmódel byggja á og kemur til vegna eftirfarandi atriða:

1. Þörf fyrir ákveðið áhrifasvæði vegna truflana sem gætu haft áhrif á stjórnum flugvéla (stjórnlaus flugvél er hættuleg). 

2. Þörf fyrir öryggissvæði vegna hættu sem skapast þegar að flugmódel bila og brotlenda (kemur fyrir nokkrum sinnum á ári).

3. Þörf fyrir ákveðna fjarlægð frá annarri starsfemi vegna hávaða.

Stjórn félagsins hefur verulegar áhyggjur af þessum málum og sérstaklega vegna þess að fyrir tveimur árum varð dauðaslys í Bretlandi vegna flugmódels. Flugmódelfélagið Þytur leggur mikla áherslu á allir félagsmenn fylgi öryggisreglum og gerir kröfu til allra sem fljúga á svæði félagsins um að þeir séu félagsmenn (félagið tryggir alla félagsmenn) eða með aðrar nauðsynlegar tryggingar. 

Stjórn flugmódelfélagsins Þyts gerir fyrirspurn um hvort verið sé að ræða úthlutun á svæði fyrir Smábílaklúbb Íslands innan áhrifasvæðis félagsins á Hamranesi, en með því mundi skapast mikil hætta á truflunum frá radíósendingum þeirra senda sem þeir nota. Staðfest dæmi eru fyrir hendi hér á landi (mörg) um að notaðir séu sendar sem eru á tíðni sem úthlutað hefur verið fyrir flugmódel, til að stjórna fjarstýrðum bílum.

Stjórn flugmódelfélagsins Þyts gerir einnig fyrirspurn um hvort verið sé að ræða úthlutun á svæði undir golfvöll innan áhrifasvæðis félagsins á Hamranesi í Kapelluhrauni. Ef að þetta er raunin er verið að skapa slysahættu og einnig gæti hávaði frá flugmódelum truflað viðkomandi starsfemi.

